
Сoop{tenie za mediumiте 

 
Нов дом за малите бизниси 
Со поддршка на САД во Скопје ќе се отвори Центар за 
претприемништво и извршен развој (CEED) 
 
Наскоро во Македонија ќе биде отворен Центар за претприемништво и извршен развој (Center for 
Entrepreneurship and Executive Development – CEED). Како дел од интернационалната мрежа на 
развојни центри на CEED, целта на CEED Македонија ќе биде да го поддржи развојот на малите и 
средни претпријатија. Центарот се воспоставува со поддршка на американскиот народ преку 
Агенцијата на САД за Меѓународен Развој (УСАИД). 

„Регионални иницијативи како оваа се поддршка за една од нашите основни цели – создавање на 
нови работни места,“ рече Патриша Рајдер, Директор на Мисијата на УСАИД. „Крајно време беше 
и Македонија да се приклучи на мрежата на CEED.“ 

Основната активност на развојните центри на CEED е да им овозможи на претприемачите и 
нивните менаџерски тимови да ги развиваат нивните бизниси преку организирани практични обуки, 
преку мрежна програма и интернационална интеграција на претприемачите во глобално бизнис 
опкружување. 

CEED се посветени на промовирање на претприемништвото и претприемачките вредности во 
поширокото регионално општество. Мрежата на CEED веќе има центри кои функционираат во 
Бугарија, Романија, Словенија и Црна Гора, како и партнерски центар во Русија. Во иднина, 
мрежата на CEED ќе се прошири со цел да ги опфати и другите земји од Источна Европа. 
 
CEED Македонија ќе обезбеди тренинг и мрежни услуги насочени кон специфичните развојни 
потреби на претприемачите, ќе овозможи учење користејќи ги локалните практични студии и ќе ги 
подготви претриемачите како обучувачи што ќе влијае на нивното реално бизнис искуство. Без 
разлика дали преку ’тренинзи’ или ’мрежно’ регулирање, CEED цели кон поттикнување на 
дискусија за заеднички прашања и кон обезбедување можност за интеракција, мрежно поврзување 
и взаемно учење. 
 
БЕЛЕШКИ ДО УРЕДНИЦИТЕ: 
Американскиот народ преку УСАИД има инвестирано над 450 милиони американски долари во 
Македонија од 1993 година. Во моментов се спроведуваат над 25 проекти во вредност од над 25 
милиони американски долари. Овие проекти имаат за цел да ја поддржат транзицијата на 
Македонија кон пазарна економија и мултиетничко демократско општество. Тие содржат 
иницијативи за забрзување на економскиот раст, развивање на демократски институции и 
едуцирање на граѓаните за потребите на модерната економија. УСАИД обезбедува економска и 
хуманитарна помош во повеќе од 100 земји. За повеќе информации посетете ја веб-страницата 
http://macedonia.usaid.gov.  


